
 

 

 

 

  
 

 

 

 

 

 

 

 

 

 
 
 
 
 

 
  

 
  

 

  

  Hawdd ei Ddeall 

Hawliau pobl anabl 
Adroddiad am hawliau pobl anabl 
yng Nghymru 

Mae’r ddogfen yma wedi cael ei hysgrifennu gan 
Anabledd Cymru Mae’n fersiwn hawdd ei ddeall o 
Adroddiad Cysgodol Cymdeithas Sifil ar Weithrediad 
Confensiwn y Cenhedloedd Unedig ar Hawliau Pobl 
Anabl (UNCRDP) yng Nghymru. 

Ebrill 2022 



  
 

 
 

 
 

 
 

  
 

   

 
 

 
 

 
 
 

  
 

  
 

   

  
 

 

    
 

 
 

Sut i ddefnyddio’r ddogfen yma 

Dyma ddogfen hawdd ei deall. Ond efallai 
eich bod angen help i’w darllen. Gofynnwch i 
rhywun rydych chi’n ei adnabod i’ch helpu chi. 

Efallai bod y geiriau mewn ysgrifen glas trwm 
yn anodd eu deall. Mae beth mae’r holl eiriau 
mewn glas yn ei feddwl ar dudalen 18. 

Lle mae’r ddogfen yn dweud ni, mae hyn yn 
meddwl Anabledd Cymru. Am ragor o 
wybodaeth cysylltwch gyda: 

Gwefan: www.disabilitywales.org 

E-bost: info@disabilitywales.org 

Ffôn: 02920 887 325 

(Defnyddiwch y cyhoeddwr ar gyfer Minicom 
os gwelwch yn dda) 

Mae’r ddogfen yma wedi cael ei gwneud yn 
hawdd ei deall gan Hawdd ei Ddeall Cymru 
gan ddefnyddio Photosymbols. I ddweud 
wrthyn ni  beth rydych chi’n feddwl am y 
fersiwn hawdd ei ddeall yma, cliciwch yma. 

Tudalen 2 

Cyflwyniad 

Ni ydy Anabledd Cymru. 

Rydyn ni’n gweithio’n galed i amddiffyn 
hawliau pobl anabl 

Hawliau ydy’r pethau rydych chi’n cael 
eu gwneud, Er enghraifft, mae gennych 
chi hawl i briodi a hawl i bleidleisio. 

Mae hawliau yn dweud wrthyn ni sut y 
dylen ni gael ein trin, Er enghraifft, mae 
gennych chi hawl i gael eich trin gyda 
pharch. 

Mae gan bobl eraill hawliau hefyd. Er 
enghraifft, rhaid i chi drin pobl eraill 
gyda pharch. 

Rydyn  ni’n gwneud yn siŵr bod 
Llywodraeth Cymru yn amddiffyn hawliau 
pobl anabl. 

Mae Llywodraeth Cymru yn dilyn 
Confensiwn y Cenhedloedd Unedig ar 
Hawliau Pobl Anabl. 

Tudalen 4 



  
 

 

  
 

  

 

 

    
  

 

 
 

   
 

 
 

   
  

  
 

 

 

 

 

  

 

Fe fyddwn ni’n galw Confensiwn y 
Cenhedloedd Unedig ar Hawliau Pobl 
Anabl yn Ddeddf yn y ddogfen yma. 

Mae gan y Ddeddf reolau y mae llawer o 
wledydd yn eu dilyn. Yn cynnwys y DU. 

Mae’r Ddeddf yn amddiffyn hawliau pobl 
anabl. 

Mae Llywodraeth Cymru yn defnyddio’r 
Model Cymdeithasol o Anabledd. Mae hyn 
yn meddwl eu bod nhw eisiau newid 
cymdeithas a gwneud bywyd yn well i bobl 
anabl. 

Mae Llywodraeth Cymru wedi gwneud 
rhywfaint o waith da i wneud bywyd yn 
well i bobl anabl. 

Tudalen 5 



  
 

  
 

  
  

 

 

 

  

 

 

 

 
 

 
 

 
 

 

 
 

    
   
 

 

Am yr adroddiad yma 

Rydyn ni’n meddwl bod Llywodraeth 
Cymru yn gallu gwneud rhagor i amddiffyn 
hawliau pobl anabl. 

Yn enwedig ers coronafeirws. 

Yng Nghymru, roedd dros hanner y bobl 
wnaeth farw o coronafeirws yn bobl anabl. 

Mae’r adroddiad yma am beth mae pobl 
anabl wedi ei ddweud wrthyn ni am eu 
hawliau. 

A beth rydyn ni’n meddwl y dylai 
Llywodraeth Cymru ei wneud i amddiffyn 
hawliau pobl anabl. 

Pwy wneaeth helpu gyda’r 
adroddiad yma 

Fe wnaethon ni ofyn i bobl anabl a chyrff 
ar draws Cymru i’n helpu ni gyda’r 
adroddiad yma. 

Fe wnaethon ni gael help hefyd gan grŵp 
arbennig o bobl o gyrff pobl anabl. 

Fe wnaeth 52 o bobl a sefydliadau wneud 
ein arolwg. 

Fe wnaeth 5 o bobl a sefydliadau 
ysgrifennu am eu profiadau wrthyn ni. 

Fe wnaeth 126 o bobl siarad gyda ni yn ein 
gwahanol ddigwyddiadau. 

Tudalen 7 



  
 

 
 

 
 

  
 
 

  
 
 

  
 
 

  
   

  

  
  

 
 

   
 

 
 

 
  

   
  

  
 

Fe wnaethon ni siarad gyda phobl anabl 
gyda hunaniaethau gwahanol. Er 
enghraifft, fe wnaethon ni siarad gyda: 

• Menywod anabl 

• Pobl anabl gydag anableddau dysgu 

• Pobl anabl yng ngogledd Cymru 

• Pobl anabl lesbiad, hoyw, deurywiol, 
traws, queer, a phobl sydd yn 

cwestiynu, Rydyn ni’n galw’r grŵp 
yma o bobl yn LGBTQ+ yn fyr. 

Traws ydy’r gair i ddisgrifio pobl lle 
nad ydy eu rhywedd yr un fath â’r 
rhyw roedden nhw wedi ei gael ar 
eu genedigaeth i bobl sydd ddim 
yn gyfforddus gyda’r rhyw. Er 
enghraifft, efallai bod rhywun wedi 
cael eu geni yn wryw ond yn 
adnabod fel menyw. 

Queer ydy pobl sydd ddim eisiau 
label ar gyfer eu rhywioldeb neu 
rywedd 

• Pobl anabl Du ac Asiaidd. A phobl o 
leiafrifoedd ethnig. 

Mae pobl o leiafrif ethnig yn bobl 
sydd yn byw mewn lleoedd lle 
mae’r rhan fwyaf o’r bobl eraill o 
wahanol hil ac fel arfer mae llai 
ohonyn nhw. Mae’n meddwl rhai 
pobl Sipsi, Roma a Theithwyr 

Rhan 1 – Beth fydd Llywodraeth 
Cymru yn ei wneud 

Mae Llywodraeth Cymru wedi addo 
amddiffyn hawliau pobl anabl. 

Mae rhagor o wybodaeth ym Mhennod 1 o 
Gweithredu ar Anabledd: Fframwaith ar gyfer 
Byw’n Annibynnol. 

Ond mae’r rhan fwyaf o bobl anabl yng 
Nghymru yn meddwl na fydd eu hawliau yn 
gwella yn y 5 mlynedd nesaf. 

Mae rhai pobl anabl yn dweud bod yna 
wahaniaethu mewn gwasanaethau yng 
Nghymru. 

Gwahaniaethu ydy pan rydych chi’n 
cael eich trin yn annheg oherwydd eich 
rhyw, hil, crefydd, anabledd neu 
hunaniaeth rhywiol. 

Er enghraifft mae yna wahaniaethu yn 
erbyn pobl anabl sydd yn Ddu, Asiadd ac 
o leiafrifoedd ethnig. 

Beth rydyn ni eisiau ei weld yn 
digwydd 

Rydyn ni eisiau gwybod: 

• Sut mae Llywodraethau Cymru a’r DU 
yn defnyddio’r Model Cymdeithasol o 
Anabledd. Fel bod bywyd yn gallu 
bod yn well i bobl anabl. 

• Beth mae Llywodraethau Cymru a’r DU 
wedi ei ddysgu am hawliau pobl 
anabl ers coronafeirws. 

• Beth mae Llywodraethau Cymru a’r DU 
yn mynd i wneud fel bod bywyd yn 
well i bobl anabl. 

Rhan 2 – Cydraddoldeb a 
Thegwch 

Mae Llywodraeth Cymru wedi addo trin 
pobl yn gyfartal. Ac i beidio gwahaniaethu. 

Cydraddoldeb ydy trin pobl yn deg 

Rydych chi’n gallu dysgu rhagor yn y 
Ddeddf Llesiant a Chenedlaethau’r Dyfodol 
(2015). 

Ond dydy Llywodraeth Cymru ddim wedi 
gwneud digon i wneud bywyd yn well i 
bobl anabl. 

Mae rhai pobl anabl wedi dweud wrthyn ni 
eu bod wedi cael eu trin yn ddrwg gan 
wasanaethau yng Nghymru. 

Yn enwedig yn ystod coronafeirws. 

Er enghraifft, roedd rhai pobl anabl wedi 
cael eu trin yn ddrwg gan wasanaethau 
cam-drin domestig. 

Cam-drin domestig ydy pan mae eich 
partner yn eich anafu neu yn eich trin 
yn ddrwg. 

Roedd rhai pobl yn dweud wrthyn ni nad 
oes digon o gefnogaeth i bobl LGBTQ+. Yn 
enwedig i bobl sydd yn byw ymhell  i 
ffwrdd o ddinasoedd . 

Roedd rhai pobl anabl yn dweud wrthyn ni 
eu bod wedi dioddef gwahaniaethu gan 
staff meddygol. A dim yn cael eu trin gyda 
pharch. 

Roedd llawer o bobl yn dweud wrthyn ni 
nad ydy plant anabl yn cael y gefnogaeth 
maen nhw ei angen. 

Roedd y rhan fwyaf o bobl anabl yn 
dweud nad oedd eu hawl i fywyd yn cael 
ei barchu. 

Beth rydyn ni eisiau ei weld yn 
digwydd 

Rydyn ni eisiau gwybod: 

Sut mae Llywodraeth Cymru yn bwriadu 
cadw ei addewidion. A gwneud bywyd yn 
well i bobl anabl. 

• Beth fydd Llywodraeth Cymru yn ei 
wneud i amddiffyn hawl pobl anabl i 
fywyd. 

• Sut fydd Llywodraeth Cymru yn 
amddiffyn pobl anabl gyda gwahanol 
hunaniaethau. Er enghraifft, pobl 
awtistig traws. Neu fenywod anabl. 

• Beth fydd Llywodraeth Cymru yn ei 
wneud i gefnogi plant anabl yn well. 

Rhan 3 – Bod yn Annibynnol a 
Mynediad Cyfartal 

Mae’n bwysig i bobl anabl fod yn annibynnol 

Mae bod yn annibynnol yn meddwl 
gwneud pethau eich hun a gwneud eich 
penderfyniadau eich hun. 

Ond mae llawer o bethau yn ei gwneud yn 
anodd i fod yn annibynnol. 

Er enghraifft, mae gwasanaethau 
trafnidiaeth cyhoeddus drwg yn ei gwneud 
yn anodd i fod yn annibynnol 

Mae toriadau i fudd-daliadau yn ei gwneud 
yn anodd i fod yn annibynnol. 

Mae llawer o leoedd yn anodd i bobl anabl 
gael mynediad] iddyn nhw. Mae hyn yn ei 
gwneud yn anodd i fynd o gwmpas heb 
help. 

Mae mynediad yn meddwl gallu mynd yn 
gorfforol i rhywle. 

Mae rhai pobl anabl yn cael cynnig tai 
ymhell i ffwrdd o’u teuluedd. Mae hyn yn 
anodd os ydyn nhw’n dibynnu ar  eu 
teuluoedd am help. 

Mae rhai tai o ansawdd drwg ac mae’n 
anodd cael mynediad heb help. 

Mae’n anodd i rai pobl anabl yng 
Nghymru gael mynediad i addysg a 
gwaith. 

Fe wnaeth y rhan fwyaf o bobl anabl 
ddweud wrthyn ni nad ydy eu hawliau yn 
cael eu parchu gan y gwasanaethau gofal 
iechyd. 

A bod mynediad i wasanaethau gofal 
iechyd yn anodd. Yn enwedig ers 
coronafeirws. 

Beth rydyn ni eisiau ei weld yn 
digwydd 

Rydyn ni eisiau gwybod: 

• Beth mae Llywodraeth Cymru yn ei 
wneud i wella mynediad i wasanaethau 
cyhoeddus a thrafnidiaeth cyhoeddus. 

• Pam nad oes rhagor o dai cymdeithasol 
i bobl anabl. 

• Mae Llywodraeth Cymru yn bwriadu 
adeiladu rhagor o dai cymdeithasol i 
bobl anabl. 

• Beth fydd Llywodraeth Cymru yn ei 
wneud i amddiffyn holl hawliau pobl 
anabl mewn gofal iechyd. 

• Sut fydd Llywodraeth Cymru yn cefnogi 
pobl anabl i bleidleisio yn annibynnol. 

Geiriau anodd 

Annibynnol 
Mae annibynnol yn meddwl gwneud pethau eich hun a 
gallu gwneud eich penderfyniadau eich hun. 

Cam-drin domestig 
Cam-drin dometig ydy pan mae eich partner yn eich 
anafu neu yn eich trin yn ddrwg. 

Cydraddoldeb 
Mae cydraddoldeb yn meddwl trin pobl yn deg. 

Gwahaniaethu 
Gwahaniaethu ydy pan rydych chi’n cael eich trin yn 
ddrwg neu yn annheg oherwydd eich rhyw, hil, crefydd, 
anabledd neu hunaniaeth rhywiol. 

Hawliau 
Hawliau ydy’r pethau rydych chi’n cael eu gwneud, Er 
enghraifft, mae gennych chi hawl i briodi a hawl i 
bleidleisio. 

Mae hawliau yn dweud wrthyn ni sut y dylen ni gael ein 
trin, Er enghraifft, mae gennych chi  hawl i gael eich trin 
gyda pharch. 

Mae gan bobl eraill hawliau hefyd. Er enghraifft, rhaid i 
chi drin pobl eraill gyda pharch. 

Lleiafrifoedd Ethnig 
Mae pobl o leiafrif ethnig yn bobl sydd yn byw mewn 
lleoedd lle mae’r rhan fwyaf o’r bobl eraill o wahanol hil 
ac fel arfer mae llai ohonyn nhw. Mae’n meddwl rhai 
pobl Sipsi, Roma a Theithwyr 

Mynediad 
Mae mynediad yn meddwl gallu mynd yn gorfforol i 
rhywle. 

Queer 
Pobl Queer ydy pobl sydd ddim eisiau label ar gyfer eu 
rhywioldeb neu rhyw. 

Traws 
Traws ydy’r gair i ddisgrifio pobl lle nad ydy eu rhywedd yr 
un fath â’r rhyw roeddwn nhw wedi ei gael ar eu 
genedigaeth i bobl sydd ddim yn gyfforddus gyda’r rhyw. 
Er enghraifft, efallai bod rhywun wedi cael eu geni yn 
wryw ond yn adnabod fel menyw. 

